
September 2017 - 28. årgang 

Setesdal—Noreg tett på ! Foto: Anders Martinsen fotografer 

Juli og august 2023 

Vi gratulerer Erling Sagneskar  

så mykje med  

Valle kommune sin kulturpris 

2023!  
 

Erling har, sidan han flytta til Valle i 1989, sterkt 

bidrege til å byggje eit godt oppvekstmiljø for 

barn og unge. Dette har han gjort gjennom sin 

innsats som trenar, sitt mangeårige engasjement 

som leiar og styremedlem i Valle IL, og som 

pådrivar for ulike satsingar. 

Med eigne ressursar og i si fritid har Erling tatt 

trenarutdanning på høgste nivå i skiforbundet, og 

diplomtrenarutdanning ved Olympiatoppen. Med 

sitt engasjement og sin kompetanse har han 

skapt ein arena for meistring, trivsel, utvikling og 

samhald, og gitt barn og unge føresetnader til å 

få ut sitt potensiale. Som trenar har han både jobba i breidda, mellom anna ved å vere ein av 

pådrivarane for å starte barneidrettsgruppe og samidretten, i tillegg til at han har stått på og 

jobba for å få fram dei som verkeleg ønskjer å satse på idretten.  

Av så mykje Erling har engasjert seg i vil vi nemne at han gjennom fleire år har vore trenar 

for kretslaget Aust-Agder skikrets, han har vore i langrennsutvalet i skikretsen, løypesjef i 

Sesilåmi i tre år, teknisk delegert i ulike renn lokalt og i kretsen, har fått Aust-Agder skikrets 

sin heiderspremie, han var fagleg ansvarleg for bygginga av lysløypa i Brokke, og nominert 

til Årets ildsjel-pris i austre Agder 2022. Erling jobbar til dagleg som kunderådgjevar i Valle 

Sparebank.  

Det var ordførar Steinar Kyrvestad som overrekte Kulturprisen, som består av kr. 10 000 og 

eit kunstdiplom, under det årlege arrangementet Sentrumsfrukosten i Valle laurdag 24.juni. 

Valle kommune ønskjer alle innbyggjarar og gjestar ein riktig god sommar!   
Følg oss gjerne på Facebook-sidene Valle kommune og Kultur i Valle. På heimesida vår finn du  
aktivitetskalender for store og små hendingar og arrangement som går føre seg i kommunen og 
nærområdet. Er du sjølv arrangr oppmodar vi deg til å sende informasjon om arrangmentet ditt 

til sentralbord@valle.kommune.no  
Du kan også alltid finne digital utgåve av Bygdenytt på heimesida vår.  



 

KOMMUNEN INFORMERER 

 

Det er vedteke tilskot for støtte til varmepumpe 

og vedomn for private bustader i Valle kommune. 

Søkjarar må vere folkeregistrera i kommu-

nen.  Støtta utgjer inntil 30% for kjøp og monte-

ring av varmepumpe og vedomn. Sjå kommunen 

si heimeside under tilskot til vedomn og var-

mepumpe, for vilkår og informasjon om støtte-

ordninga.   

 

KULTUR OG FRITID INFORMERER 

 

Kino endrar vekedag og vekenummer! 

Fom. komande skuleår endrar vi framsyningsdag 

for kino i Valle til måndagar. Det vil vere kino i 

oddetalsveker, og første kinoframsyning denne 

hausten er måndag 28.august. 

 

Valle kulturskule  

Valle kulturskule ønskjer nye og gamle elevar 

velkomne til skulestart i veke 34. 

Alle vil få melding om at de har fått plass før sku-

lestart.  

 

 

 
  

Frist for innsending til Bygdenytt  

for  september er 25. august  
Send til sentralbord@valle.kommune.no 

HELSE INFORMERER 

 

Oversikt over tilgjengelege helsesjuke-
pleiarar sommaren 2023 

 

Helsesjukepleiarar kan kontaktast ved behov for 
hjelp og oppfølgjing i ferien.  

Legekontora har samdrift på Bykle helseshus ve-
kene 26- 32.  

Helsestasjon for ungdom (HFU) er stengt i skule-
feriea. Ved behov for hjelp kan du kontakte hel-
sesjukepleiar.  

 

Veke 26-29: Margrethe Mosdøl tlf: 901 64 832 

Veke 30: Elisabeth Marcussen tlf: 915 87 989 

Veke 31: Alle helsesykepleiarar ferie 

Frå veke 32. Ingrid Bjønnes tlf: 948 13 245 

Frå veke 33: Elisabeth og Margrethe er tilbake 

 

Informasjon frå helseavdelinga 

Frå 26. juni til 11. august 2023 vil legekontora 
ved Valle og Hovden vere stengde.  

Bykle legekontor vil halde ope i denne perioden.  

Legekontoret kan kontaktast på vanlege telefon-
nummer.  

PLEIE OG OMSORG INFORMERER 

Høyrsel 

Audiograf Caroline Dankworth kjem på kommu-

nebesøk, kjellaren på Valle bygdeheim onsdag 

23.august 

 

Dette er kun for dei som har høyreapparat. 

Ring Liv Gunn Viki på tlf. 900 79562 om du treng 

time. 

Program for Dagsenteret i august 

 

 Onsdag 23 aug- Oppstart Dagsenteret med 
trubaduren Steinar Sande fra Porsgrunn 

 Onsdag 30 aug- Sosialt samvær 

Ynskjer gamle og trofaste, samt nye gjester hjar-
teleg velkomne til Dagsenteret. 

 

Åpningstida er kl.1030-1400  



Ellen Svalheim kjem til Setesdalsmuseet 
torsdag 31. august kl. 19:00 

 

No er det rette tida å samle inn frø 
til ei blomstereng.  

Ellen har skrive bok og vil forklare 
kvifor det er viktig å etablere 
blomstereng. 

Lett servering.  

Inngangspris kr. 200, medlemmer 
i folkeakademiet kr. 150,- 

 

Sal av Frøboka 

 

  VALLE IL INFORMERER 

Innmelding i Valle IL og tilgong til 

Møykjerommet 

 
Valle IL og Valle kommune samarbeider om å 

drive treningsroma som ligg i Vallehalli. Dersom 

du ynskjer å delta på spinning, fellestreningar i 

Speglesalen eller bruke styrketrenigssalen 

(Møykjeromet) må du vere medlem i Valle IL, og 

betale møykjeromsavgift. Møykjeromet er åpe 

kvar dag, 24 timar i døgnet. 

 
Prisar for bruk av Møykjeromet 

Vaksne: 1000,- per kalenderår 

Studentar/lokale ungdomsskuleelevar: 500,- per 

kalenderår 

Det er ikkje mogleg å melde seg inn for kortare 

tid.  

 
Aldersgrense er 8. klasse – med samtykke frå 

føresette, eller i følge med person over 18 
år. 

16 års aldersgrense uten samtykkeskjema. 
Utlån av nøkkelbrikke fører til utestenging.  
All trening er på eige ansvar. 
 
Nye medlem kan melde seg inn på fylgjande 

måte: 

Meld deg inn i Valle IL på  www.minidrett.no (ta 
screenshot som bekrefter innmelding). 
Betalt møykjeromsavgift kr. 1000 til Valle 

Idrottslag Vipps #124604 Merk med 

«Møykjeromsavgift». 

Adgangskort hentar du i Velkomst hjå Valle 

kommune. Du må vise at du har meldt deg inn i 

Min Idrett og betalt møykjeromsavgift før du får 

kortet. Ha gjerne dette klart. 

 
Kortet ditt er gyldig frå du melder deg inn til 20. 

januar påfølgjande år. Då får du faktura på både 

medlemsavgift og møykjeromsavgift.  

Medlemskapet ditt vert fornya dersom du betaler 

desse innan betalingsfristen. 

 
Samtykkeskjema må signerast av føresette og 

ungdom på Velkomst når du hentar 

adgangskortet.  

 

Dersom du ikkje har Vipps, kan du sende mail til 

kasserar@valle-il.no. Så utsteder vi faktura. Vis kopi av betalt 

faktura i Velkomst, så får du adgangskortet etterpå.  

http://www.minidrett.no
mailto:kasserar@valle-il.no


OPNINGSTIDER  

VALLE BIBLIOTEK SÆBYGGJEN I SOMMAR: 

Måndag-fredag 0900-1500 

26. juni-7.juli er biblioteket bemanna av Velkomstsenter (ikkje  

ordinære bibliotektenester). Elles er det bibliotekpersonale til stades og meirope 

som vanleg heile sommaren. 

TURAR MED SETESDAL SOGELAG 

 

RUSTFJØDD 29.JULI KL 11.00 

Me ønsker velkomen til ein flott fottur til Rustfjødd i Bygland kommune. 

LITT OM RUSTFJØDD: 
Rustfjødd er 1055 moh. På toppen er det ein flott stor varde, Rustfjøddvarden. Den var eit viktig trigino-
metrisk punkt, brukt i kartlegging og oppmåling av Noreg. Varden blei også brukt under astronomisk 
måling i 1933. No er Rustfjøddvarden freda av Riksantikvaren. (Setesdølen 13.12.23) I år fyller Kart-
verket 250 år. 

PRAKTISK INFO: 
Me møtast ved Storstoga på Ose kl. 11.00. Derifrå køyrer me i så få biler som mogleg opp heievegen, 
ca 5 km. Kvar bil må betale 100 kr i bompenger. Og det er liten plass til parkering ved plassen Huset 
der me starter. 

Det er ca 6 km opp til toppen. Terrenget er ulent og noko bratt, men ein stad er det satt opp tau til å 
halde seg i. På toppen vil me beundre den flotte varden og nyte den fantastiske utsikten. 

Loser på turen er lokalkjente Gunnar D Ose og Harald Moe. 

 

SVORVAREN 12.AUGUST KL 09.00 

BAKGRUNN FOR TUREN: 
For akkurat 100 år sida, 12.august 1923 hadde Valle og Hylestad Ungdomslag tur på Svorvaren. Ta-
rald Harstad tala og Knut Jonson Hedde og Bjørgulv 
Lund var spelemenn. Dei var då 60-70 valldølar og hylstringar samla på Svorvaren. No vil me prøve å 
gjentake denne hendinga, 100 år seinare. Kult om me kjem i stakkar og skinnfu. 

På Svorvaren, 1377 moh er det fantastisk utsikt i alle retningar. Når det er god sikt kan ein m.a. sjå 
Gaustadtoppen i aust og Årdalsnapen i sør. Svorvaren har ein spesiell form som kan minne om ei kjeg-
le som er svarva (dreid). Difor er den også godt synleg frå mange kantar. 

Det er nokre gamle sagn om Svorvaren; når ein gut søv på Svorvaren vil han drøyme om jenta han 
skal gifte seg med. Og dersom du er på Svorvaren påskemorgon vil kunne du sjå sola danse i glede 
over Jesu oppstode. 

PRAKTISK INFO: 
Me møtast ved bommen i Berg i Valle kl 09.00. Så vil vi køyre inn forbi bommen til parkeringsplassen i 
så få bilar som mogleg, då sparar me nesten 1km oppoverbakke. Så vil me gå i roleg tempo etter tu-
ristløypa til Stavskar, opp Stavbrokka og så svinge sørover opp på toppen. Turen er ca 17 km tur/retur 
i ulent terreng og noko bratt og krevjande, så ein bør vere i nokonlunde god form. 

Så vil vi prøve å samlast på Svorvaren kl 14.00. Dersom nokon vil gå i eige tempo, seinare eller forta-
re, kan dei gå når dei vil og så møte på Svorvaren ca kl 14.00. 

Los med oss på turen er kjentmann Hugo Homme. 

 

FELLES FOR BÅE TURANE: Ta med mat og drikke, godt fottøy, passande klede etter været, penger 
til bommen og godt humør. 

Følg gjerne med på Facebook sida vår og annonse i Setesdølen for meir info eller endringar. 

 

Me håper folk vil bli med oss på desse fine, men noko krevjande turane i sommar.  

Helsing Setesdal Sogelag 





KYRKJA I JULI OG AUGUST 

Gudstenester: 

9/7:  Gudsteneste i Hylestad kl 11.00. Bar-

nedåp. 

30/7: Gudsteneste i Valle kl 17.00 (merk 

tida!) ved Inge Berg-Pettersen 

13/8: Friluftsgudsteneste på Rygnestadtu-

net kl 12.00 felles med Bykle.  

Tak med stol! 

24/8: Samtalegudsteneste i Valle kyrkje kl 

17.00. Fest i Soknehuset etterpå. 

26/8: Konfirmasjonsgudsteneste i Valle 

11.00. 

27/8: Konfirmasjonsgudsteneste i Hyle-

stad kl 11.00. 

Open kyrkje: 

Kyrkjene er opne kvar dag mellom 10 og 

20. Annankvar onsdag vil det vere orgelre-

sitasjon ved Knut Olav Uppstad og ei enkel 

tekstlesing og liturgi lagt inn i   dette, klok-

ka 19. Dette fordelar vi slik: 

Onsdag 28/6 Kl 19.00 i Valle kyrkje 

Onsdag 5/7  kl 19.00 i Hylestad 

kyrkje 

Onsdag 12/7 kl 19.00 i Valle kyrkje 

Onsdag 19/7 kl 19.00 i Hylestad kyrkje 

Onsdag 26/7 kl 19.00 i Valle kyrkje 

Som ei prøveordning vil vi bruke Bygde-

nytt som kyrkjelydsblad med melding om 

døypte, vigde og avlidne siste halvår.  

 

Døypte: 

5/2: Emma Botn Brottveit   

6/5: Knut Niklosson Uppstad 

27/5 Maiken Rysstad    

28/5 Hege Dahle Kjelleberg 

11/6 Olivia Homme 

Vigde: 

27/5 Birgit Trydal og Erlend Ajer Andersen 

Gravferder: 

27/1 Anlaug Lunden    

2/3 Torjus B Homme 

6/6 Valborg Nomeland    

9/6 Inger H Bratteland 

 

Den 16/9 kl 19.00 blir det konsert i Hyle-

stad kyrkje med søstrene Kringlebotn frå 

Rogaland. Dei er kjent frå m.a. Visjon 

Norge. Set av tida allereie no. 

Vi har avtalt vatning på båe kyrkjegarda-

ne med Foad Almijan og kona hans. 

GOD SOMMAR! 

Ønskjer du skyss til kyrkja kan du ringe Astrid 
Nomeland, tlf. 911 84 706. 

Kyrkjekontoret i Valle, 

tlf. 977 84 706, 

e-post: post@valle.kyrkja.no 

Valle og Hylestad sokn  

- DEN NORSKE KYRKJA 



 

 

MANDAG  28. august 

Kl. 1900 - 12 år. Mission: Impossible - 
Dead Reckoning - Del én 
Det syvende kapittelet i Mission: Im-
possible-serien, med spektakulære 
scener fra Vestlandet! 
Ethan Hunt (Tom Cruise) og hans IMF-

team må jakte på et farlig våpen før det faller i feil 
hender. Rebecca Ferguson, Ving Rhames, Simon 
Pegg og Henry Czerny returnerer i action-
franchisen, mens Vanessa Kirby, Hayley Atwell, 
Pom Klementieff og Cary Elwes er nye tilskudd 
på rollelisten. Filmen er delvis skutt på location i 
Åndalsnes og Hellesylt. 
Lengde: 2t. 43 min. 

 

 

Førehandskjøp gjerne kinobillett på 

www.bygdekinoen.no . 

Klikk på spelestad Valle, Valle kultursenter. 

 

Film er best på kino - støtt din lokale kino!  

Vi har eigen kinokiosk med nypoppa popkorn 
og litt anna snacks og drikke. Velkomen skal 
du vere! 

Kva skjer? 
www.valle.kommune.no/http://

www.valle.kommune.no/alle.294594.nn.html  

03.07. 

Kl. 20 

Bønemøte  

05.07. 

 

Turer v/Setesdal Sogelag 

06.07. 

Kl. 17 

Turer v/Setesdal Sogelag 

18.07. 

Kl. 18 

 

Konsert: Slåttar og musikk frå Setesdal 
møter folkesong frå Georgia i Kaukasus. 
Med Hallvard T. Bjørgum  og Ensemble 
Giorgi, i Sæbyggjen. Inng. kr. 250. 

29.07. 

 

Tur v/Setesdal Sogelag 

04-

06.08. 

Setesdal folkemusikkfestival 

22.08. 

  

Tysdagar i Sæbyggjen (Babysong og 

Song for alle) 

28.08. 

Kl. 17/19 

 

29.08. 

  

Tysdagar i Sæbyggjen (Babysong og 
Song for alle) 

Nm Veka 2023  

Nm Veka 2023 er over å Dina Elfrida Wiik 15 år frå Rysstad tok bronse i quadcross i dameklassen på 
Skaun i helgen. Dette ble også filma direkte av nrk og ligg ute på nrk.tv under nmveka 2023 speed-
cross og guadcross. Det var et heilt nytt anlegg med ein heilt rå bane. Nye startgrinder med rist noko 
som var veldig uvant for quadførarane. Dina Elfrida Køyrde 7 rundar og låg på 4 plass etter kvalifi-
sering dagen før, men hadde som mål å nå pallen. Det klarte ho da suverent. Dette har ho trena mål-
retta og hardt for gjennom heile vinteren på møykjerommet og på crossbaner  samen med stefar Bjørn 
Ivar Rødland som forøvrig tok ein flott 8. plass i klassen Open. Som vanlegvis køyrer Open B, men 
den klassen er ikkje i NM så her var konkurransen enda hardare. Det var først i fjor at Damene fekk 
NM status på quadløp, så dette er stort og måla er jo sjølvsagd å nå toppen. Men det er mykje hard 
jobbing, skruing og reising, men vi har trua på dette, og gyver på. Takker for alle saman som følger 
med på oss og støtter oss og alle sponsar. Det hadde ikkje vært mogleg utan hjelp da dette er en dyr å 
krevjande sport. Men heldigvis har vi eit fantastisk flott anlegg på Hækni på åraksøyne som vi trener 
mykje på. Oppfordrar de som er nysgjerrige på motocross, enduro og quadross til å ta turen ned til 
hylestad snøscooter klubb og sjå. Det er nokon utleie syklar der også pw 50 for dei aller minste og pw 
80 for dei litt større (ca 5-8 år), stort sett opent nå på tysdag gjennom Merete Austad som er nyutdan-
na sikkerheits og aktivitetsleder gjennom Nmf. Vi reiser såpass mye at vi held ikkje opent fast. Men det 
er moglegheit å køyre når vi også er der.  

file://https://www.bygdekinoen.no/kino/142/Valle%20kultursenter,%20Valle/
http://www.valle.kommune.no/alle.294594.nn.html
http://www.valle.kommune.no/alle.294594.nn.html
http://nrk.tv

